
October 05, 2026 nl Kolkata nung Bengali film actress, Koel
Mallick-i Rajya Sabha election nung tokteptsi atema
nomination file asiiba stlen tangokba noksa nung angur.
Kasa noksa nung West Bengal Chief Minister Suvendu
Adhikari (ajichilen nungi tanabuba)-a angur.

J&K nungi Bangladesh nunger
150 meindok; Bengal-i anir ogo

New Delhi, October 05
(Agencies): Hombarn
Jammu & Kashmir nung
ketdangsertemi Bangladesh
nunger 150 West Bengal-i anir
otstiogo; Bengal nungi parnok
meindoktsi.

Bangladesh nungertemji
ozling alema kulikaket shidak
mebeni J&K Union Territory
nung telidak liast, ta
ketdangsertemi metetdaktsu.

Bendanger Bangladesh
nungertemji Srinagar nungi
Indian Air Force tayimtsi ka
ajanga Bengal nung aliba
Bagdogra Airport tonga anir
aoba sulen Border Security
Force (BSF) sepaitem nem
agutsiogo. Inyakyim Kkar
tembangba sitlen India-
Bangladesh arrtsi nung aliba
points balala nung parnok
bendanga agtsts(.

Bangladesh nungertem ket
nungji kulikaket tejangja

maliasu, ta
metetdaktsu.

J&K nung ketdangsertemi
ozung alema arua alir
bendangertem maitsu jangjaba
sulen linik nungi meindoktsi
atema inyaker.

Bagdogra nung civil airport
ka aser Indian Air Force
station lir. Iba tesem ya lintik
tesem balala nung aliba
bendangertem meindokba
transit tesem ka lir. Iba tesem
nungji BSF sepaitemi inyakyim
shidak benshia Bangladesh
nungertemji meindoker.

J&K administration-i
Centre sorkar High-Level
Committee on Demographic
Change dang, takiim Union
Territory kibok district 20
nungi ozling alema arua alir
bendanger 504 jangjaogo;
Kashmir division nung 458 aser
Jammu division nung 46 jangja,
ta metetdakja lias0.

UP nung Rajya Sabha election
atema BJP-i candidate 8 sangdong

New Delhi, October 05
(Agencies): Hombarn
Bharatiya Janata Party-i Uttar
Pradesh nung taruba Rajya
Sabha election atema
candidates 8 tenling
sangdongogo, saka tan election
nungbo BJP-i Union Minister
Hardeep Singh Puri bo ziingdok.

Iba dak alia BJP-i Union
Minister BL Verma-a meshim.

BJP-i sangdongba
candidate 8 rongnung taoba
mapang Lok Sabha MP
Priyanka Singh Rawat aser
Jharkhand Angh, Santosh
Gangwar'er jala Shruti
Gangwar na densema lir.

Tanlingba candidate temji
Dharampal Singh, Radhakant
Ojha, Prakash Pal, Vidyasagar
Sonkar, Gopi Krishna Pandey
aser Ram Pratap Singh
Chauhan nunger lir.

BJP-i Uttar Pradesh nung
Rajya Sabha menden 10 atema
candidates sangdongtsi ta
tesliiba hopta aika jembia
aruogo.

Rajya Sabha nung Puri
kiumsuik takiim November 25 nii
tembangtsii saka party-i tangbo
pa meshim. Puri ya tang Union
petroleum & natural gas

minister teinyakdak lir.

Osang angazilkba agi, Uttar
Pradesh BJP-i Rajya Sabha
election atema central lenirtem
nem teniing 25 agdija liasi, aser
iba nungji Priyanka Rawat
tenling-a zungsema liasq,
ajioda BJP final list nung la-a
zlingsemogo.

Rawat ya taoba mapang
Barabanki nungi Lok Sabha
MP liasl. Tang BJP-i shimba
tetsir candidate anaji la den
Gangwar lir.

Taruba election nung BJP-i
aniba teloktepi Rajya Sabha
menden 10 nungi menden 8
nungbo takok angutsu imlar.

Rajya Sabha nung zlingsem
9 kiimsik tembangtsi mapang

SC-1Form 6 dak sendakba nung EC dang telangztiba meshir

New Delhi, Rongjui/October
05 (Agencies): Hombarni
Supreme Court-i, Form 6 nung
bendenlokbatemji  court-i
magiziker, ta metetdaktsiiba
den kiilemi Election Commission
indang Special Intensive
Revision (SIR) exercise dak
sendakba nung tali bendenlokts(
atema shibai tashi agltsu?, ta
aslingdangogo.

Election Commissioner ana-
Sukhbir Singh Sandhu aser
Vivek Joshi nati memelungi
Chief Election Commissioner
Gyanesh Kumar-i telemtetba
agi, ta tai tonglokja temepishiba
ken o benoka aliba angadangba
mapang nung Chief Justice of
India Surya Kant-i, "Form 6
yanglushibaji onoki magizuker.
Ibaji tejangja. Kodang record
ngudir shibai ibaji yanglushiar
onoki reprangdangtsu,” ta
metetdaktsu.

Tang tashi nungbo Supreme
Court-i Form 6 nung temziing
yanglushibatemji oziing alema
lir, tabo mashi, ajistiaka
yanglushitsi atema tashi
agutsir asl mesiura item
telemtetba agitsi atema
Election Commission-i inyakyim
shidak benshir ast mebenshiar
bushistuingdangtsu.

Form 6 ya temsia aliba India
nunger senso Kati electoral roll
nung voter tasen ka ama tenting
zlingoktsu atema agutsiiba
prescribed application ka lir.

Form 6 nungji teniing, tasoba
anogo aser kim, pei talidak
aser tanga osang balala
asiingdanga lir. lba vya
Registration of Electors Rules,
1960 nung latetja lir.

SIR mapang nung Form 6
nungji akhidang SIR agiba
mapang nung pei tsturabur
mesura tetsli-tebou nunger
electoral rolls nung ziingoka

aliba astingdanga lir, aser iba
nungji ajemdaker tsurabur
indang EPIC  number,
constituency aser state
aslingdangtsua akok.

Tali bendenloksemba
declaration ji offline Form 6
nungbo mali.

Election Commission-ibo
Form 6 ji meyanglushi aser
declaration ji SIR exercise dak
sendakba additional document
ka dang lir, ta metetdaktsd.

Form 6 nung
bendenloksemba
mangatettep adok.

Tawa Indian Express report
ka ajanga, Election
Commissioner ana- Sukhbir
Singh Sandhu aser Vivek Joshi
natibo Form 6 nung temelenshi
bendenlokbaji ashishia lias(, ta
sangdongba siilen opposition
party temi CEC dang menden
nungi anentst akhanger.

Joshi-i, Registration of
Electors  Rules, 1960
meyanglushibo Form 6 ji
yanglushitsi makok, ta ashi
aser Sandhu-ia ibaji pusema
liasu.

Hombarni ken 0
angadangba mapang nung CJI
Surya Kant den Justice ana-
Joymalya Bagchi aser V
Mohana nungeri Form 6
yanglushibaji kechi nung
ajemdaker yanglushi, ta
aslingdang.

CJI-i, Form 6 yanglushiba
Supreme Court-i magizuk, aser
itemji shibai yanglushiar court-i
asadangtsu, ta metetdakts.

Bench-isa, Election
Commission nung ztingsem ajaki
melungtepa telemtetba agi asu,
parnok rongnung obang mapu
liasi asl, mesira majority
ajanga telemtetba agi?, ta
aslingdang.

tali
ajanga

shidak mebenshii telemtetba agi
sura court-i ibajibo tashi tali
amshiba lir ta sangdongtsia
akok, ta metetdakts.

Ajisliaka court-i CEC-i pa
kijai telemtetba agi, mesira
Form 6 nung yanglushibatemyji
oziing alema lir, tabo
mesangdong.

Election commission
inyakyim nung tashishiba
adokba sulen  Election
Commission-i SIR agiadoker
aliba state tem nung online voter
enrolment process nungi
additional SIR-related
declaration ji agienadokogo.

Iba declaration ji tang SIR
tagidak states aser Union
territories indang ECINET
nungbo lir.

SIR exercise tembanger
aliba state tem nung applicants-
i Registration of Electors Rules,
1960 kubok aliba statutory Form
6 dang fill up asits.

CEC anema ken o
benokertemisa Chief Election
Commissioner &  Other
Election Commissioners Act,
2023 kilbok Arrla 18 tetshia lir.
Iba Arrla ajanga Election
Commission nung ztingsem ajaki
melungtepa dang telemtetba
agitsii, aser tangatetba balala
stra majority tangatetba agitsi
lateta lir.

Ken o benokertemi, iba
tetezu Election Commission
nem aguja aliba tashiji Chief
Election Commissioner Kijai

amshitsi makok, ta
metetdaktsu.
Supreme Court-i tim

ketdangsertem dang nungi
telangziiba meshiba den kiilemi
records meshiogo. Iba siilen
parnoki maneni Election
Commission-i  telemtetba
agidang inyakyim shidak benshir
asli mebenshiar asadangtsu.

Justice Bagchi-i, inyakyim
R e -

October 05, 2026 nii Rashtrapati Bhvan, New Delhi nung Ato
Tir, Droupadi Murmu nati Swiss Confederation Tir, Guy Parmelin aser pa kintngtst, Caroline
Parmelin na agiziikdang tangokba noksa nung angur.

I

kilonser Narendra Modi aser

ana nung lir aser menden
kaji taoba mapang BJP
MP Dinesh Sharma,

ROSARB GUWAHATI

Fancy Bazar, 1st Floor, Hotel Siddharth Building, Above Sarma Sweets,
H B Road, Guwahati, Assam- 781001, E-Mail: sarbgu@bankofbaroda.bank.in

GARI E-AUCTION

ASUTSU

Andaman & Nicobar
Islands nung Lieutenant
Governor shimba ajanga

Public aser talisa sen apur (tem) aser Guarantor (tem) dang ya sangdonger, telok balala tsiingda Hypothecation/Loan Agreement agia aliba kiibok
aglja aliba tashi amshia Bank-i agiadokba tsiinglanglen shia aliba Motor Vehicle ya "Kong aliar yamaji", "Idakji aliba ajak" aser "Yangji aliba
ajak" basis nung ayoktsi, aser ibaji tsiinglanglen shia aliba account/s nungi sentsiih alangziiktst atema lir. Sen apur/tem / Guarantor/tem / Gari
/ Sentsiih ajak / Reserve Price / e-Auction anogo & mapang, EMD aser Bid Increase Amount tsiinglanglen ag(itsir:-

azlingtettstiba menden lir.
Iba election atema
nominations file asutsi

asoshi tatembangbuba
anogoji October 6 lir

Sr | Name & address of |Total Dues| Vehicle Make & Model | Date & Time | 1. Reserve Price EMD deposit Account No. Property
No.| the Borrower | (in Lakhs) Registration No. of e-Auction | 2. Earnest Money & IFSC Code Name of the | Inspection Date
Deposit (EMD) Branch & Time
3. Bid Increase Amount
1. DEBASHISH 18.21 |Make: ISUZU 07.11.2026 |1.Rs. 9,30,000/- Alc No.: 28390015181219 05.11.2026
KUMAR BARMAN Model: V CROSS 4WD MT | Time: 12 pmto| 2. Rs. 93,000/- IFSC: BARBOSARBGU Time: 10 am
DIMAPUR Regd. No.: NLO7CC1259 4 pm 3. Rs. 10,000/ to 4 pm

aser October 16 ni
election agia osang
sangdongtsd.

Iba sale dak sendakba nung telatetbatem tejangja metettsii atema iba website link nung reprangang https://baanknet.com. Bid asutsupurtemi
Branch Head den Mobile No.: 8638968133 ajanga tongteprateptsu akok.
* Bank telatetbatem nung ajemdaker GST agitsu.

Date: 05.10.2026, Place: Guwahati

Branch Head, Bank of Baroda

